Войвывса V инвестиционнӧй форум лоӧ экономикалысь талунъя мытшӧдъяс да верктуя промышленнӧй балаяс видлаланінӧн

Форумыс мунас Сыктывкарын 2013 вося кӧч тӧлысь 19-20 лунъясӧ. Коми Республикаса Веськӧдлан котырлысь та кузя тшӧктӧмсӧ кырымаліс Коми Республикаса Юралысь Вячеслав Гайзер. Форум дасьтӧм да нуӧдӧм кузя комитетса веськӧдлысьӧн лоӧ Коми Республикаса Юралысьӧс вежысь Александр Буров.

«Войвывса витӧд инвестиционнӧй форум вылын канму власьт, бизнес да наука петкӧдлысьяс кутасны видлавны Коми Республикаын минерально-сырьевӧй комплекс сӧвмӧдӧм кузя тӧдчана да колана юалӧмъяс. Тайӧ отсалас бурджыка тӧдмӧдны бизнес-котырӧс Коми Республикалӧн инвестиционнӧй позянлун йылысь, а сідзкӧ – содтыны инвестицияяс промышленнӧй производство да экономикалысь мукӧд отрасль, услугаяс да  ньӧбасян рынок  сӧвмӧдӧмӧ, ичӧт да шӧр предпринимательство сӧвмӧдӧмӧ. Колӧ шуны, мый сёрниыс мунӧ Россияса став войвыв дінму йылысь, кодъяс сӧвмӧны ӧткодя. Таысь кындзи, форум — тайӧ площадка, кӧні отрасльса предприятиеяс вермасны петкӧдлыны ассьыныс прӧдукциясӧ да верктуя балаяссӧ, кутшӧмъяс лоӧны тӧдчанаӧн дінму да Россия сӧвмӧдӧм вылӧ», - тӧдчӧдіс А. Буров.
***Войвывса IV инвестиционнӧй форум, кодӧс сиисны Россияса Войвыв сӧвмӧдӧмын аслыспӧлӧслунъяслы, муніс Сыктывкарын 2008 вося вӧльгым тӧлысь 12-14 лунъясӧ.
